
           
     Naunaitkutaa Kinguagut 
 

 
Ukiunganit 1999, Nunavut atuqpagaat una Nunattiap Ilinniarnirmut Maligaq.  Uumani 
1999, Ilinniaqtuliqiyit havalihaaktaat nutaak iniqhimaittuq pikhaat ihuaqhiplugu 
Nunavunmut. 
 
Maligakhak 1, hivuliq iniqhimaittuq piliuqtauhimayuq Nunavunmi Ilinniarnirmut 
Maligaq tautuqtitauhimayuq ukiungani 2002 imalu piiktauvluni piyumayamingnik 
ukunanga Maligaliuqtitnit ukiungani 2003.   
 
Nunallaani qauyihaivaktut uumunga pinahuaqtaanut Ilinniarnirmut Maligaq piliktaat 
nungutinagu ukiungani 2004.  Tamaita nunallaat Nunavunmi pullaaqtauhimayut, 
Katimakatigiikhutik ukuninga Nunallaani Ilihaqtuliqiyiit, ilihaqtitiyiit inungniklu. Ukuat 
pingahuuyut Aviqtuqhimayuni Inuit Katimayiit, ukuat Uiviititut Katimayiit Nunavuni, 
ukuat Nunavungmi Ilihaiyiit, ukuat Nunavut Inuuhiqluutikaktunut Katimayiit, Nunallaani 
Ilihaqtuliqiyiit ikayuqtiit ukuatlu Nunavunmi Haamlitkut Katimayiit 
qauyihaipkakhimayut iliaungmata hivumuaktittivlutik katimayiini ikhivakatigitjutait 
ukuat Nunavunmi Tunngavikkut Timinga, katimakataktut malruknikluuniit malrukni 
ukiuni.   
 
Uqariyait katimangmata qauyihaivlutiklu atuqhugit iniqhimaittumut titiraqtaat piplutiklu 
una Maligakhak ihuaqtumik piyumayainik iligiplugit Nunavummiutat. 
 
Pikaktuq piluaqtakhauyunik aallanguqtiktughanik pilik ukununga nutaamut 
piyauyumayainit maligaliugutimut, ukuatlu piyughat: 
 

• Havaktakhaat aqhut IQmut uumanga Ministanganit Ilinniaqtuliqiyit, Nunallaani 
Ilihaqtuliqiyiit ukuatlu ilihakvingni havaktiinit.  

• Havakpaklugit malruknik ilihautjumik atuqlugit Inuit uqauhiit. 
• Havaktitiliqlugit ukuat Nunallaani Ilihaqtuliqiyiit atuqtaghanik pivalialiqlutik, 

munagiliqlugitlu ilihaqvingni atannguyainik ilihaqvingnilu hulitjutainik. 
• Amigaiklugit ikayuutighait ilihaqtut ukunuuna ilaupkaklugit, ilihagiaktuqtunut 

pitjutighainik ilihakvingmilu itlutik aannullaqhiqtiklugit  atuqlugit ikayuutighanut 
maliktaghanik, imalu pilikluaqlugu ihuaqtumik pitjutighak ilihaqtut – 
ilihautjutiyut havakatigiikniqmut. 

• Piliuqtautjutaanut uuminga Nunallaani Ilihaqtuliqiyiit katimayinik piyaangitni 
atuqtaghanut ikayuutikhauyaangani, ayuiqhautikhanut, muniliugutighanut 
upalungaiyainikmutlu. 

 
Maligakhak 21 iligiplugit pitquyauhimayunik tuniyauhimayunit, qiutjutauyunitlu 
hivulikmik piyauyumayaanit Ilinniarnirmut Maligaq ukiungani 2003mi uumanilu 2006mi 
titiraqtauhimayuq uumanga Thomas Berger, ukuatlu ihuaqtut piyainik uumani ittuni 
Pinasuaqtavut. 
 
Piyumayaat una Ilinniarnirmut Maligaq tatja tuniyauniaktuq ukununga Tiquaktauhimayut 
Katimayiit ukununga Inuuhiliqinikkut Ilinniaqtuliqiyitnutlu 120nik ublunik 
tautuqtauyaangani, inungnut qauyihaitjutigilugu imalu tunihipkaklugit piyumayauyunik. 

Communications 2007-52-C 


